
MEARRÁDUS 

 

 
Beaivemearri/Datum 

05.05.2022 
Dnro/Dnr 

TRAFICOM/415406/05.01.26.02/2020 
 
 
 
 
Mearrádus čáhcejohtolatlága (782/2019) miel gieldin- ja ráddjenáššis 

Ovdanbuktojupmi 
 

Ovdanbuktojumi dahkki 
Anára gielda  

 
Ovdanbuktojumi bvm 
7.9.2020 

 
Ovdanbuktojupmi 
Čáhcefievrruin johtima 20 km/h leahttoráddjehusa ja bárusteami mielddisbuktin gielddu 
mearrideapmi Avviljohkii, Avvila gili vuojadangátti buohta.  

Ákkat 
Ovdanbuktojumi ággan lea vuojadangátti čáhceviidodaga dorvvolašvuođa buorideapmi.  

 
Áššegieđahallan 

 
Gulaheapmi 
Ovdanbuktojumis lea gulahuvvon ja áššegirjjit leat leamaš oidnosis 4.2.-25.2.2022 áigge 
Traficomi fierbmesiidduin. Ovdanbuktojumi gulaheamis lea ilmmuhuvvon  
2.2.2022 Inarilainen -nammasaš aviissas. 

 
Bivdojuvvon cealkámušat 
Ovdanbuktojumis lea bivdojuvvon cealkámuš Sámi EJB-guovddážis ja Sámi boleslágádusas.  

 
Ožžojuvvon cealkámušat  
Sámi EJB-guovddáža cealkámuša mielde Avvila čoahkkebáikkis geasi vuolle- ja 
gaskarávnnjádaga áigge vuojadangáddeviidodat lea stuoris, sáddogátti govdodat lea 450 m. 
Sáddogátti buohta čáhceviidodaga govdodat lea 80-90 m. Juos čáhceviidodat, mii 
adnojuvvo vuojadeapmái, ollá Avviljoga gaskalinnjá rádjái (40 m gáttis), báhcá 
ovddalboahtti fatnasiid deaivvadeapmái 20-30 m fávli, go váldojuvvo vuhtii 15 gaska 
vuojadeddjiide ja buohtalas gáttis 5 m gaska gáddái. Juos fanas manná meaddel 20 km/h 
leahtuin vuojadeaddji vuollel 15 m gaskkain, vásáhus vuojadeaddjái ii leat EJB-guovddáža 
oainnu mielde buorre.  
Fatnasiid gaska galggalii cealkámuša mielde leat sihke vuojadeaddjái ja ovddal boahtti 
fatnasii 15 m, vai dorvvolašvuohta ovddalgihtii árvvoštallama mielde lea doarvái 
ovdanbuktojuvvon leahtuin. Ovdanbuktojupmi deavdá EJB-guovddáža mielas birzziid-
bárzziid dáid gaskkaid. Vuojadangátti dorvvolašvuohta sáhttá cealkámuša mielde 
buoriduvvot, juos vuojadeapmái dárkkuhuvvon čáhceviidodat earuhuvvo báttiiguin ja 
spáppaiguin. Vuojadangátti viidodat dahká spáppaiguin ráddjema hástaleaddjin jv. 
vuojadangáttis.   

Mearrádus 

Fatnasiid, čáhceskohteriid ja vuojadangáddeviidodaga geavaheaddjimearit leat 
báhkkabeivviid ovttaáigásaččat stuorrát. Fatnasat, mat geavahuvvojit Avviljogas, leat 
smávva – gaskastuora fatnasat, main fanasmohtoriid beavttut ležžet 3-30 hv ja viidodagas 
johtet maid čáhceskohteriiguin. EJB-guovddáš árvvoštallá, ahte  20 km/h leahttoráddjehus 
veaháš allat aiddo vuojadangáddeviidodaga buohta  300-350 m guhkkodagas. 
Leahttoráddjehus galggalii meroštallojuvvot oba ráddjenviidodaga baskkimus saji ja 
kritihkalaččamus deaivvadandili oaidninvuogis. Oba ráddjejuvvon guovllu viidodat (1200 m) 
čáhcejohtolaga oaidninvuogis leat dattetge nubbesadjásaš, go várradilit viggojuvvojit 
ovddalgihtii eastaduvvot. Ráddjenviidodaga dárkkuhus čáhcejohtolatlága mielde leažžá 
buoridit leahttoráddjehusain vuojadanviidodaga ja čáhcejohtolaga dorvvolašvuođa 
ráddjenviidodaga baskkimus sajis.  

Cealkámušas gávnnahuvvo maid, ahte vuojadangáddeviidodagas leat máŋggalágán 
geavahanjoavkkut, mánát, nuorat ja allaagagat, geaid nákca árvvoštallat vuojádanguovllu 
čáhcejohtolaga hárrái ii leat vealttakeahttá doarvái. Dasa lassin visot fanasjohttit ja 
čáhceskohtera vuoddjit eai vuoje leahttoráddjehusa mielde. Vuollegit leahttoráddjehus 
sihkkarastá doarvái viiddes ja dorvvolaš vuojadanviidodaga, muhto ii eastte njuovžilis 
johtima fatnasiiguin ja čáhceskohteriin. Dorvvolašvuođa buorideami lassin 
leahttoráddjehusain sáhttá litnuduvvot čáhcejohtolaga mielddisbuktin bárusteami šaddama 
(gáddeerošuvnna, fatnasiid nordahuvvama stáffus), litnudit šlárpma gáddeásahusain sihke 
vejolašvuođaid mielde unnidit čáhceskohtera šlárpma mielddisbukti geavahanvuogi, 
joraheaddji báruid njeaiga vuodjima. Ráddjenviidodaga merken lea plánas buktojuvvon 
ovdan doarvái bures. EJB-guovddáš árvvoštallá, ahte árvaluvvon 1200 m ráddjenviidodahkii 
12-15 km/h leahttoráddjehus sihkkarastá Avvila vuojadangátti čáhceviidodaga 
dorvvolašvuođa mielddisbuvttekeahttá stuorit áru čáhcejohtolahkii.  

Sámi boleslágádusa árvvoštalai cealkámušastis, ahte ovdanbuktojumi lei ákkastallon. 
Cealkámušas namuhuvvui, ahte liegga geassebeivviid vuojadangáddi čohkke olu 
buotahkásaš báikegotti olbmuid gáddái ja ahte mánát lávejit vuojadit joga rastá. Dan 
dáhpáhusas leahttoráddjehus buorida bolesa oainnu mielde fanasjohtti vejolašvuođaid 
fuobmát jogas vuojadeaddji. Seamma ládje ovdal namuhuvvon ákka dihte maid bárusteami 
hápmahumi gieldu lea cealkámuša mielde ákkastallon. Ovdanbuktojupmi bárusteami 
hápmahumi gieldun ja 20 km/h ráddjehus buorida boleslágádusa oainnu mielde 
vuojadangátti dorvvolašvuođa. Ovdanbuktojumi doarju dat, ahte čáhcejohtolat lea lassánan 
maŋemus jagiid áigge. Biergasat leat šaddan máŋggabeallásažžan ja čáhceskohteriid 
geavahus lea Avvilis lassánan. čáhceskohterat geavahuvvojit geaseáigge earenoamážit 
Avviljogas, daningo johkaviidodat lea suoddját. Ráddjehusat leat cealkámuša mielde dánnai 
lági mielde ákkastallojuvvon. Cealkámušas gávnnahuvvo, ahte ráddjehus unnida 
šlárbmaárunai.  
Boleslágádusa cealkámuša mielde ovdanbuktojuvvon ráddjehusplánat leat hui bures 
ákkastallojuvvon eará gažaldatvuloš čáhceviidodaga geavaheddjiid dorvvolašvuođa 
buorideami várás. Seammas mohtorgevolaš čáhcejohtolatbiergasiid mielddisbukti 
šlárbmaárru birrasii unnu dán deahttásit orruma guovllus, mii lea bálddas. Dasa lassin 
ráddjehusguovllu olggobeallái báhcá boleslágádusa oainnu mielde aivve nohkka 
čáhceviidodagat, maid plánejuvvon ráddjehusat eai guoskkale.   

Muittuhusat ja eará cealkámušat  
Ovdanbuktojumi geažil eai guđđojuvvon muittuhusat.  
 

 
Johtolat- ja kommunikašuvdnavirgedoaimmahat Traficom mearrida čáhcefievrojohtima  20 
km/h leahttoráddjehusa ja bárusteami mielddisbuktin gielddu Avviljohkii, Avvila gili 
vuojadangátti ovdabeallái čuovusgoartta mielde.  

Ákkat 
Čáhcejohtolatlága 101 § mielde Johtolat- ja kommunikašuvdnavirgelágádus sáhttá gieldit 
čáhcefievrruin johtima mearreáigái dehe doaisttážii dihto čáhceviidodagas dehe ráddjet dan, 
juos gieldu dehe ráddjehus guorahallojuvvo dárbbašlažžan johtolaga, birrasa, guollebivddu 
dehe eará ealáhusa suddjema várás dehe eará luonddu áhpásnuvvangeavahusa dehe eará 
almmolaš ávkki dihte. Dasa lassin čáhcejohtolatlága 102 § 4 momeantta mielde: "juos gieldu 
dehe ráddjehus merrojuvvo gieldda ovdanbuktojumis, de dat ferte merrojuvvot 
ovdanbuktojumi mielde, juos ovdanbuktojumis spiehkasteapmi ii leat dárbbašlaš riikkavuložiid 
bealehis meannudeami dehe guvllolaš oktilašvuođa dihte dehe eará earenoamáš ákka dihte.”   

Johtolat- ja kommunikašuvdnavirgedoaimmahat árvvoštallá, ahte gieldda evttohusa mielde 
20 kilomehtera diibmoráddjehus lea dárbbašlaš vuojadangátti čáhceviidodaga 
dorvvolašvuođa buorideami várás, luonddu áhpásnuvvangeavahusa sihke almmolaš ávkki 
dihte. EJB-guovddáža ovdanbuktin, vuojadanviidodaga dorvvolašvuođa fuolaide sávvojuvvo 
dustet viidodahkii merrojuvvon bárusteami mielddisbuktin gieldduin. Johtolat- ja 
kommunikašuvdnavirgelágádus guođđá gieldda árvvoštallama várás vuojadangátti 
viidodaga merkema čáhcejohtolatlága 87 §  váruhusmearkkaiguin vuojadanbáikkis, mat 
galggale lasihit fanasjohttiid fuolalašvuođa viidodagas.  

Spiehkastagat gielddus dehe ráddjemis   
Mearrádus ii guoskka virge-, vuosttašveahkke- ja gádjunbargguid ollašuhttima, 
Bealuštanfámuid doaimma sihkkarastima várás sihke eará danveardásaš sivas vealtameahttun 
čáhcefievrruiguin johtima.  

Fápmuiboahtin 
Mearrádus boahtá fápmui 31.8.2022 rájes nuppástusohcamis fuolakeahttá ja lea fámus 
doaisttážii. Nuppástusohcaneiseváldi sáhttá goitge gieldit mearrádusa ollašuhttima.  

Merken eatnamii  
Mearrádus merkejuvvo vugiin, mii lea buktojuvvon ovdan čuvvosa gárttas. Merkema 
ovddasvástádus lea Anára gielddas.  

Mearrádusas gulaheapmi  
 

Traficom dieđiha dán mearrádusas gulahusain Traficomi fierbmesiidduin (Ajankohtaista > 
Kuulutukset ja yleistiedoksiannot). 

Mearrádusa diehtunaddin  
 

Fávlevirgedoaimmahat   
Anára  gielda 

 

Ilmmuhus mearrádusas 
 

Sámi ealáhus-, johtolat- ja birasguovddáš   
Sámi boleslágádus 

 

Lassidieđuid addá  
 

Anna Mesimäki 

Máksu 

Tel. 029 534 6163 
Šleađgaboasta: anna.mesimaki@traficom.fi 

 
 

Dán mearrádusas berrojuvvo ovdanbuktojumi dahkkis johtolat- ja kommunikašuvdnaministeriija 
nannen mearremávssuid mielde 570 euro sturrosaš máksu. 

 

Guoskaduvvon lágat  
 

Hálddahusláhka (434/2003) 11 §, 62 a § 
Čáhcejohtolatláhka (782/2019) 54 §, 101-104 § ja 133 § 
Johtolat- ja kommunikašuvdnaministeriija ásahus Johtolat- ja kommunikašuvdnaministeriija 
johtolaga máksinvuloš bargguin (1452/2019) 2 § ja čuovus 

Nuppástusohcan  
 

Áššeosolaččat, gean vuoigatvuohta, ávkki dehe geatnegasvuođa ášši guoská, ožžot ohcat 
njulgema dán mearrádussii nu ahte gáibida mearrádusa njulgema Traficomis. 
Njulgengáibádusráva lea olis.  

 
 
 
 
 

Čuvvosat  
 

Njulgengáibádusráva  
Gártaválddus  

